REPUBLIKA E SHQIPERISE

KESHILLI I MINISTRAVE

PROJEKTVENDIM

Nr. , daté 2019

“PER MIRATIMIN E RREGULLAVE TE NDALIMIT TE EKSPORTIT TE
MERKURIT METALIK, KOMPONIMEVE DHE PERZIERJEVE TE CAKTUARA
TE MERKURIT, RUAJTJES SE SIGURT TE MERKURIT METALIK DHE
KRITERET SPECIFIKE TE RUAJTJES SE MERKURIT METALIK TE
KONSIDERUAR SI MBETJE™

Né mbéshtetje té nenit 100 té Kushtetutés dhe té pikés 4, té nenit 23, té ligjit nr. 27/2016, daté
17.03.2016, “Pér menaxhimin e kimikateve”, me propozimin e ministrit t€ Turizmit dhe Mjedisit,
Keéshilli i Ministrave,

VENDOSI:

1. Miratimin e rregullave pér ndalimin e eksportit t& mérkurit metalik, komponimeve dhe
pérzierjeve té caktuara t€ mérkurit, ruajtjen e sigurt t€ mérkurit metalik dhe kriteret
specifike té ruajtjes sé& mérkurit metalik té konsideruar si mbetje sipas tekstit dhe
shtojcave I, I1, 111, 1V, V qgé i bashkélidhen kétij vendimi dhe jané pjesé pérbérése e tij.

2. Ngarkohen ministria pérgjegjése pér mjedisin, Agjencia Kombétare e Mjedisit, ministria
pérgjegjése pér shéndetésing, ministria pérgjegjése pér industring, inspektorati shtetéror
pérgjegjés pér mijedisin, inspektorati shtetéror pérgjegjés pér tregting, inspektorati shtetéror
pérgjegjés pér industriné dhe minierat, Drejtoria e Pérgjithshme e Doganave, njésité e
geverisjes vendore dhe operatorét ekonomikeé té pérmendur né kété vendim pér zbatimin e
kétij vendimi.

Ky vendim hyn né fuqi 15 dité pas botimit né Fletoren Zyrtare dhe i shtrin efektet juridike
pas datés 1 Janar 2020.

KRYEMINISTRI

Edi RAMA
MINISTRI PROPOZUES

Blendi KLOSI

! Ky vendim pérafron pjesérisht Rregulloren (EU) 2017/852 e Parlamentit Europian dhe Késhillit e datés 17
Maj 2017 mbi mérkurin, gé shfugizon Regulloren (EC) Nr 1102/2008 (Text with EEA relevance) OJ L 137,
24.5.2017, fq. 1-21. CELEX: 32017R0852.



RREGULLAT PER NDALIMIN E EKSPORTIT TE MERKURIT METALIK,
KOMPONIMEVE DHE PERZIERJEVE TE CAKTUARA TE MERKURIT,
RUAJTJEN E SIGURT TE MERKURIT METALIK DHE KRITERET SPECIFIKE
TE RUAJTJES SE MERKURIT METALIK TE KONSIDERUAR SI MBETJE

I. OBJEKTI, PERKUFIZIMET DHE FUSHA E ZBATIMIT

1. Objekt i kétij vendimi jané pércaktimi i rregullave, masave dhe kushteve né lidhje me
pérdorimin, ruajtjen, tregtimin e mérkurit, komponimeve @& pérmbajné mérkur dhe
pérzierjeve t€ mérkurit, prodhimin, pérdorimin dhe tregtimin e produkteve me mérkur té
shtuar si dhe menaxhimin e mbetjeve té mérkurit.

Qéllimi i kétij vendimi éshté mbrojtja e shéndetit t& njeriut dhe mjedisit nga shkarkimet
antropogjene dhe ¢lirimet e mérkurit dhe komponimeve gé pérmbajné mérkur.

2. PERKUFIZIME
Pér géllime té kétij vendimi, té gjithé termat kané té njéjtin kuptim me termat e pércaktuar né
nenin 5, té ligjit nr. 27/2016, “Pér menaxhimin e kimikateve”, ndérsa termat e méposhtém
nénkuptojné:
a) ‘Asgjesim", ka té njéjtin kuptim si¢ pércaktohet né Ligjin Nr. 10 463, daté 22.9.2011
“Pér menaxhimin e integruar t€ mbetjeve”, i ndryshuar;

b) “Dokument dorézimi”, ka té njéjtin kuptim sic pércaktohet né Ligjin Nr. 10463, dt.
22.9.2011 “Pér menaxhimin e integruar t€ mbetjeve”, i ndryshuar;

c) “Eksport”, nénkupton:

1) eksportin e pérhershém ose t& pérkohshém t& mérkurit, komponimeve té mérkurit,
pérzierjeve t& mérkurit dhe produkteve me mérkur té shtuar, gé plotésojné kushtet e Nenit
28(2)té TFEU-sé, ose

i) ri-eksportimin e mérkurit, komponimeve té mérkurit, pérzierjeve t8 mérkurit dhe
produkteve me mérkur té shtuar, gé nuk plotésojné kushtet e Nenit 28(2) t&¢ TFEU-sé té
cilat i nénshtrohen njé procedure doganore té ndryshme nga procedura e tranzitit té
jashtém pér lévizjen e liré té mallrave népérmiet territorit doganor té Shqipérisé.

d) ‘Import", nénkupton hyrjen fizike né territorin doganor té Shqipérisé té& mérkurit,
komponimeve té mérkurit, pérzierjeve té mérkurit dne produkteve me mérkur t& shtuar, té
cilat i nénshtrohen njé procedure doganore té ndryshme nga procedura e tranzitit té jashtém
pér lévizjen e mallrave népérmiet territorit doganor té Shqipérisé;

e) "Komponim mérkuri”, nénkupton ¢do substancé gé pérbéhet nga atomet e mérkurit
dhe njé ose mé shumé nga atomet e elementeve té tjeré kimiké gé mund té ndahen né
komponenté té ndryshém vetém népérmjet reaksioneve kimike.

f) “Konventé”, éshté Konventa e Minamatés, pér mérkurin.

g) ‘“Mbetje mérkuri”’, nénkupton mérkurin metalik qé klasifikohet mbetje, sipas
pércaktimit té dhéné né ligjin nr. Nr. 10 463, dt. 22.9.2011 “Pér menaxhimin e
integruar t€ mbetjeve” 1 ndryshuar;

h) “Mérkur”, nénkupton mérkurin metalik (Hg, Nr. CAS 7439-97-6);

i)  "Nxjerrja parésore e mineralit t& mérkurit" nénkupton nxjerrjen e mineraleve, ku
pérbérési kryesor gé kérkohet éshté mérkuri.

J) “Operator”, ka té njéjtin kuptim sic pércaktohet né Ligjin nr. 10 448, daté 14.7.2011
“Pér lejet e Mjedisit”, 1 ndryshuar.



K)

p)
q)

“Palé né Konventé” ose “Palé”, njé shtet ose njé organizaté rajonale e integrimit
ekonomik g€ ka réné dakord pér t’u detyruar nga kjo konventé dhe pér té cilat
konventa éshté né fuqi.

"Produkt me mérkur té shtuar", nénkupton njé produkt ose komponime té produktit gé
pérmban mérkur ose njé komponim mérkuri té shtuar né ményré té géllimshme.

"Produkte té reja me mérkur té shtuar”, nénkupton produktet me mérkur té shtuar té
prodhuara pas hyrjes né fuqi té kétyre rregullave.

“Ruajtje e pérkohéshme”, ka té njéjtin kuptim sic pércaktohet né Ligjin Nr. 10463, dt.
22.9.2011 “Pér menaxhimin e integruar t€ mbetjeve”, i ndryshuar;

"Shndérrim”, nénkupton transformimin kimik té gjendjes fizike té mérkurit nga njé
gjendje e l1éngshme deri né sulfur mérkuri ose njé pérbérje kimike té krahasueshme gé
éshté njélloj ose mé e géndrueshme dhe e barabarté ose mé pak e tretshme né ujé dhe
gé nuk paraget rrezik mé té madh pér mjedisin ose shéndetin e njeriut, sesa sulfuri i
mérkurit;

“Shtet tjetér” ose “jo Palé”, ¢do shtet g€ nuk &shté palé né Konventé.

"Teknika mé e miré né dispozicion™ nénkupton até tekniké gé éshté mé efektive pér té
parandaluar dhe, kur kjo nuk éshté praktike, zvogélon emetimet dhe shkarkimet e
merkurit né ajér, ujé dhe toké dhe ndikimin e emetimeve té tilla dhe shkarkimeve né
mjedis si njé e téré, duke marré parasysh rrethanat ekonomike dhe teknike pér né vend
ose objekt té caktuar brenda territorit.

3. FUSHA E ZBATIMIT

Ky vendim zbatohet pér té gjithé personat fiziké ose juridiké né territorin e Republikés sé
Shqipérisé, té cilét:

a)

b)
c)

eksportojné, importojné, pérdorin, ruajné dhe tregtojné mérkur, komponime qé
pérmbajné mérkur dhe pérzierje mérkuri;

prodhojné, pérdorin produkte me mérkur té shtuar;

menaxhojné mbetjet e mérkurit.

Il. EKSPORTI, TREGTIMI DHE KUFIZIMET MBI PRODHIMIN E MERKURIT,
KOMPONIMEVE TE MERKURIT, PERZIERJEVE TE MERKURIT DHE
PRODUKTEVE ME MERKUR TE SHTUAR

I1.1. Kufizimet e eksportit

1. Né Republikén e Shqipérisé, ndalohet:

a)
b)

c)

eksporti i mérkurit;

eksporti i komponimeve dhe pérzierjeve té mérkurit listuar né Shtojcén I, té kétij
vendimi, sipas afateve kohore té pércaktuara né kété Shtojcé;

eksporti pér géllime té rikuperimit té mérkurit, té komponimeve dhe pérzierjeve té tjera
té mérkurit gé nuk jané objekt ndalimi sipas gérmés (b), mé sipér.

2. Pérjashtimisht nga pika 1 e kétij kreu, lejohet eksporti i mbetjeve t& mérkurit vetém pér
géllime asgjesimi drejt shteteve, té cilat kané né dispozicion kapacitetet teknike,
infrastrukturore té nevojshme pér kryerjen e shndérrimit, ngurtésimit té mérkurit.
Eksporti, né kété rast, kryhet né pérputhje me procedurat e pércaktuara sipas legjislacionit
né fugi pér menaxhimin e mbetjeve dhe kérkesat e Konventés sé Bazelit mbi Kontrollin e
Lévizjeve ndérkufitare té mbetjeve té rrezikshme.



3. Kérkesat e pikés 1(b) té kétij kreu, nuk zbatohen né rastin e importit, eksportit té
komponimeve té mérkurit té listuara né Shtojcén I, té kétij vendimi, pér qéllime
kérkimore laboratorike ose analiza laboratorike.

11.2. Kufizimet e importit
1. Né Republikén e Shqipérisé, ndalohet;
a. importi i mérkurit dhe i pérzierjeve t€ mérkurit té listuara né Shtojcén I, té kétij
vendimi;
importi i mbetjeve té mérkurit;
importi i pérzierjeve té mérkurit gé nuk pérfshihen né gérmat (a) dhe (b) mé sipér dhe
I komponimeve té mérkurit, pér géllime té rikuperimit té mérkurit.
d. Importi i mérkurit pér pérdorim né miniera dhe pérpunim artizanal né shkallé té
vogél té arit.

2. Pérjashtimisht nga ndalimi né pikén 1(a) té kétij kreu, importi i mérkurit dhe importi i
pérzierjeve té mérkurit té listuara né Shtojcén I, té kétij vendimi, pér njé pérdorim té
caktuar né pérputhje me legjislacionin per menaxhimin e kimikateve, do té lejohet kur
Ministria pérgjegjése pér mjedisin/Zyra e Kimikateve, né zbatim té detyrimeve sipas
Konventés sé Mérkurit, ka dhéné pélgimin me shkrim pér até import. Pélgimi me shkrim
jepet kur:

a) shteti eksportues éshté Palé né Konventé dhe mérkuri gé do eksportohet nuk
konsiderohet si nxjerrje parésore e mineralit t&é mérkurit, e ndaluar sipas Konventés,
ose

b) shteti eksportues gé nuk éshté Palé né Konventé, siguron dokumentin se mérkuri nuk
konsiderohet si nxjerrje parésore e mineralit t€ mérkurit,

3. Neé cdo rast, vendosja né treg, depozitimi dhe ruajtja e mérkurit kryhet né pérputhje me
kérkesat e pércaktuara sipas legjislacionit né fugi pér menaxhimin e kimikateve, nga personat
fiziké ose juridiké, té pajisur me Licencén pérkatése pér prodhimin, vendosjen né treg,
depozitimin dhe ruajtjen e kimikateve té rrezikshme.

4. Formatet pér zbatimin e pikés 2 té Kkétij kreu, miratohen me Udhézim té ministrit
pérgjegjés pér mjedisin.

11.3. Eksporti, importi dhe prodhimi i produkteve me mérkur té shtuar

1. Ndalohet eksporti, importi dhe prodhimi i produkteve me mérkur té shtuar, sipas
pércaktimeve dhe afateve kohore té parashikuara né Shtojcén Il, té kétij vendimi.

2. Pérjashtimisht nga pika 1 e ketij kreu, ndalimi né pikén 1, nuk zbatohet pér:
a. produktet gé jané thelbésore pér mbrojtjen civile dhe pérdorimet ushtarake;
b. produkte gé pérdoren pér géllime kérkimore, kalibrimin e instrumentave ose si
standarde referimi.



I11. RUAJTJA E SIGURT E MERKURIT, KOMPONIMEVE DHE PERZIERJEVE TE
MERKURIT SI DHE KUFIZIMET MBI PERDORIMIN E MERKURIT NE
PROCESET E PRODHIMIT, PERDORIMI AMALGAMES DENTARE

I11. 1. Ruajtja e mérkurit, komponimeve dhe pérzierjeve té mérkurit dhe pérdorimet e
tyre né proceset e prodhimit

1.

Pérdorimi i mérkurit dhe komponimeve té mérkurit, né proceset e prodhimit, lejohet
vetém né pérputhje me kufizimet, kushtet dhe afatet kohore té pércaktuara né Pjesén
I, té Shtojcés 11, bashkélidhur.

Ndalohet pérdorimi i mérkurit dhe komponimeve té mérkurit né proceset e prodhimit,
sipas pércaktimeve dhe afateve kohore té parashikuara né Pjesén I, té Shtojcés IlI, té
kétij vendimi.

Pér aktivitetet industriale, té reja ose ekzistuese, qé synojné té pérdorin procese gé
clirojné mérkur dhe komponime mérkuri, AKM-ja gjaté procesit té pajisjes me lejen
pérkatése té mjedisit, pérvec kérkesave té pércaktuara né legjislacionin pér lejet e
mjedisit, vleréson edhe proceset dhe kushtet e pércaktuara né Pjesén 11, té Shtojcés IlI,
té kétij vendimi.

Pér géllime té kétij kreu, mérkuri, komponimet dhe pérzierjet e mérkurit, gé gjenden

né Shtojcén I, bashkélidhur, ruhen né ményré té pérkohshme kur ruajtja:

a) siguron mbrojtjen e mjedisit,

b) éshté né pérputhje me legjislacionin né fugi pér licencat, autorizimet dhe lejet;

c) pérmbush kérkesat e pikés 3, té kreut 11.2, té kétij vendimi;

d) éshté né pérputhje me pragjet dhe kérkesat e pércaktuara né legjislacionin specifik
pér kontrollin e rrezigeve te aksidenteve madhore gé pérfshijné substanca té
rrezikshme.

Kérkesat teknike pér ruajtjen e pérkohshme té mérkurit, komponimeve té mérkurit dhe
pérzierjeve t& mérkurit né ményré té sigurt pér mjedisin, pércaktohen me Urdhér té
Ministrit.

111.3. Pérpunimi artizanal dhe minierat e arit né shkallé t& vogél

1. Né aktivitetet e nxjerrjes e arit nga minerali, né pérpunimin artizanal si dhe né minierat e
arit né shkallé té vogél ndalohet pérdorimi i amalgamave té mérkurit.

2. Kur konstatohen raste t¢ mospérmbushjes sé ndalimit né pikén 1, dhe kérkesave té kreut
VI, mé poshté, Ministria pérgjegjése pér industring, pérgatit planin kombétar té veprimit
me masat qé duhen ndérmarré dhe né pérputhje me kérkesat e Shtojcés 1V, bashkélidhur.

I11.4. Amalgamat dentare

1. Amalgama dentare, e pérftuar nga pérzierja e mérkurit elementar té I1éngét dhe njé aliazhi
né formé pluhuri té pérbéré nga argjendi, kallaji dhe/ose bakri, pérdoret si material
mbushés dentar pér trajtimin dentar té dhémbéve, né pérputhje me kérkesat e kétij kreu.



Nga data 1 Korrik 2021, lejohet pérdorimi i amalgamave dentare vetém né formén e
dozave paraprake té kapsuluara. Né Kklinikat dentare, ndalohet pérdorimi i mérkurit, né
formé “té pa paketuar” ose “té pa inkapsuluar”.

Nga data 1 Korrik 2021, ndalohet pérdorimi i amalgamave dentare pér trajtimin dentar té
dhémbéve té qumeéshtit, té fémijéve nén moshén 15 vjec dhe té femrave shtatzéna ose qé
jané né proces ushqyerje me gji.

Pérjashtim nga zbatimi i pikés 3 té kétij kreu, bén pérdorimi i amalgamave dentare né
rastet kur dentisti e konsideron pérdorimin e amalgamave dentare té nevojshme pér
shérbimin dentar ndaj pacientit.

Ministria pérgjegjése pér shéndetésing, brenda datés 1 Korrik 2021, pérgatit planin
kombétar mbi masat qé do té ndérmerren pér hegjen nga pérdorimi té amalgamés dentare
né vend, i cili brenda 1 muaji nga data e miratimit, publikohet né fagen zyrtare té
ministrisé.

Ndarési i amalgamit (separator) pér mbajtjen dhe grumbullimin e pjesézave/grimcave té
amalgamés, pérfshiré edhe pjesézat qé gjenden né ujin e pérdorur gjaté kétyre
procedurave, pas datés 1 janar 2021, éshté detyrim vetém per ata ofrues té shérbimit
dentar, té cilét pérdorin amalgamén dentare apo kryejné hegjen e mbushjeve me
amalgamé dentare, né klinikat e tyre.

. Sipas pércaktimit né pikén 6 té kétij kreu, merren masat si vijon:

a) ndarésit e amalgamés, gé jané né pérdorim pas datés 1 Janar 2020, té kené njé nivel
mbajtjeje té paktén 95% té pjesézave/grimcave té amalgamés;

b) té gjithé ndarésit e amalgameve, gé jané né pérdorim pas datés 1 Janar 2024, té
sigurojné nivelin e mbajtjes té pércaktuar né pikén (a);

c) té mirémbajné ndarésit e amalgamave, né pérputhje me udhézimet e prodhuesit pér té
siguruar nivelin mé té larté praktik t& mbajtjes.

. Kapsulat dhe ndarésit e amalgamave, gé ofrojné njé nivel cilésie dhe mbajtjeje né
pérputhje me standardet Evropiane, ose standarde té tjera kombétare ose ndérkombétare,
duhet té pérmbushin kerkesat e pércaktuara né pikat 2 dhe 7, té kétij kreu.

. Ofruesit e shérbimit dentar, qé& pérdorin amalgama, marrin masat gé mbetjet e
amalgamave, pjesézat dhe mbushjet e amalgamave, dhémbét ose pjesét e tyre té cilat
pérmbajné ose jané té kontaminuara me amalgamé dentare grumbullohen dhe trajtohen
nga subjekte té autorizuara né pérputhje me legjislacionin né fugi pér menaxhimin e
integruar té mbetjeve.

10. Ofruesit e shérbimit dentar, ndalohen té hedhin né mjedis, né ményré té drejtpérdrejté ose

té térthorté, mbetjet e amalgamave.

11. Inspektorati pérgjegjés pér mjedisin dhe ai pérgjegjés pér shéndetésing, inspektojné

ofruesit e shérbimit dentar.



IV. KRITERET SPECIFIKE TE RUAJTJES SE MERKURIT, KOMPONIMEVE
DHE PERZIERJEVE TE MERKURIT TE KONSIDERUAR SI MBETJE, TRAJTIMI,
ASGJESIMI DHE GJURMUESHMERIA E TYRE

IV. 1 Ruajtja e mbetjeve té mérkurit dhe trajtimi i tyre

1. Operatorét, gé krijojné dhe ruajné mbetje marrin masat pér té shmangur kontaminimin e
mbetjeve té tjera nga mbetjet e mérkurit, komponimet e mérkurit dhe pérzierjet gé pérmbajné
mérkur.

2. Meérkuri dhe komponimet e mérkurit gé gjenerohen né formé té pastér ose si pérzierje nga
burimet e médha té pércaktuara né pikén 3 té kétij kreu, konsiderohen mbetje né
pérputhje me legjislacionin né fugi pér menaxhimin e integruar té mbetjeve.

3. Pér géllime té pikés 2, té kétij kreu, burime té médha konsiderohen:
a) industria klor-alkali;
b) pastrimi i gazit natyror;
c) operacionet minerare jo-ferrore dhe ato té shkrirjes;
d) nxjerrja nga mineralet e cinabarit.

4. Mbetjet e mérkurit, grumbullohen, transportohen, magazinohen né pérputhje me

legjislacionin né fugi pér menaxhimin e integruar té mbetjeve dhe sipas rastit mund té:

a) ruhen pérkohésisht né gjéndje té Iéngét, né pérputhje me kérkesat e pikés 5, té Kkétij
kreu;

b) i nénshtrohen proceseve té pércaktuara né pikén 6, té kétij kreu, pér géllime té ruajtjes
sé pérhershme ose asgjesimit;

c) ruhen né ményré té pérhershme ose asgjesohen né pérputhje me legjislacionin né fugi
pér menaxhimin e integruar t€ mbetjeve. Procedurat e asgjesimit, né asnjé rast nuk
duhet té ¢ojné né rikuperimin e mérkurit.

5. Mbetjet e mérkurit deri né datén 1 Janar 2025, mund te ruhen pérkohésisht né gjendje té
Iéngét kur:
a) pérmbushen kérkesat per ruajtjen e pérkohéshme té pércaktuara né shtojcén V, té keétij
vendimi, dhe kur
b) ruajtja e pérkohéshme e mbetjeve té mérkurit, béhet né objekte mbi toké, té cilat
plotésojné kushtet e posacme né pikén 6, té Shtojcés V, té kétij vendimi.

6. Pér géllime té pikés 4 dhe 5, té kétij Kreu, ruajtja e pérkohshme e mbetjeve té mérkurit,
kryhet nga persona fiziké ose juridik té pajisur me lejen e mjedisit sipas fushés I11.1 té
shtojc€s s€ ligjit nr.10081, daté 23.2.2009 “Pér licencat, autorizimet dhe lejet né
Republikén e Shqipérisé” i ndryshuar, dhe licencén 111.2.B té fushés Il té vendimit nr.
538, daté 26.5.2009 t&€ K&shillit t&€ Ministrave “Pér licencat dhe lejet g€ trajtohen nga/apo
népérmjet Qendrés Kombétare té Licencimit (QKL) dhe disa rregullime té tjera nénligjore
té pérbashkéta”.

7. Mbetjet e mérkurit, para se ti nénshtrohen procesit té ruajtjes sé pérhershme, kalojné né
procesin e shndérrimit. Né rastin kur asgjesimi parashikohet t&¢ ndodhé né objekte mbi
toké, mbetjet e mérkurit i nénshtrohen shndérrimit dhe ngurtésimit.



8. Mbetjet e mérkurit gé i jané nénshtruar procesit té shndérrimit dhe/ose ngurtésimit, do té
ruhen né ményré té pérhershme né:

a) lendfillet e mbetjeve té rrezikshme, sipas pércaktimit té legjislacionit né fuqi pér
lendfillet,

b) minierat e kripés, té pérshtatura dhe qé pérmbushin kérkesét e pikés 1, té Shtojcés V,
pér ruajtjen e pérhereshme té mbetjeve té mérkurit té shéndrruara ose, formacione té
forta shkémbore nén toke, té cilat ofrojné njé nivel sigurie dhe izolimi té njéjté ose mé
té larté se minierat e kripés, ose

c) objektet mbi toké, té pércaktuara dhe té pajisura pér ruajtjen e pérhershme té
mbetjeve té mérkurit té shéndrruara dhe ngurtésuara gé sigurojné njé nivel sigurie dhe
izolimi té njéjté ose mé té larté se objektet né pikén (b).

9. Operatori gqé ruan mbetjet e rrezikshme ka detyrimin qé&, mbetjet e mérkurit té shéndrruara

dhe/ose ngurtésuara, té ruhen sipas kushteve si mé poshté:

a) né ményré té ndaré nga mbetjet e tjera;

b) té grupuara né njé dhomé ruajtjeje té vulosur;

c) né pérputhje me kérkesat e pércaktuara né legjislacionin pér lendfillet e mbetjeve,
dhe

d) né pérputhje me kérkesat specifike pér ruajtjen e pérkohshme té mbetjeve té mérkurit,
sipas pikés 3 dhe 5, té Shtojcés V, bashkélidhur.

IV.2. Gjurmueshméria

1. Gjurmueshméria e mbetjeve té mérkurit gé nga krijimi deri né destinacionin e tyre
pérfundimtar kryhet né pérputhje me kérkesat e legjislacionit né fugi pér menaxhimin e
integruar té mbetjeve.

2. Personat fiziké ose juridik gé ruajné pérkohésisht mbetjet e mérkurit, krijojné dhe mbajné
rregjistrin me té dhénat si vijon:
a)mbi dérgesat e marra té mbetjeve té mérkurit, qé pérfshin:
(i) origjinén dhe sasiné e mbetjeve té marra;
(i) emri dhe té dhénat e kontaktit té furnizuesit dhe pronarit té mbetjeve;

b) mbi dérgesat e mbetjeve té mérkurit gé largohen nga objekti:
(i) sasia e mbetjeve dhe pérmbajtja e mérkurit né to;
(i) destinacioni dhe operacioni i destinuar i asgjesimit t& mbetjeve;
(iii) kopje té& dokumentit sé léshuar nga operatori gqé kryen shndérrimin dhe, nése éshté
e zbatueshme, ngurtésimin e mbetjeve, si¢ referohet né paragrafin 3, mé poshté;
c) sasiné e mbetjeve té mérkurit té depozituara né objekt né fund té ¢do muaji.

3. Kur mbetjet e mérkurit dalin nga ruajtja e pérkohshme, personi fizik ose juridik né pikén
2 té kétij kreu, né pérputhje edhe me legjislacionin né fugi gé rregullon eksportin e
mbetjeve té rrezikshme, plotéson dokumentin e dorézimit té mbetjeve té rrezikshme.
Subjekti duhet té deklarojé se kéto mbetje jané dérguar, sipas rastit, né njé impiant qé
kryen shndérrimin dhe/ose ngurtésimin e mbetjeve t€ mérkurit, ose né njé impiant



asgjésimi. Njé kopje e dokumentit i pércillet pa vonesé operatoréve ekonomik industrial
té interesuar, sipas kreut 1V.2.

Personat fiziké ose juridik té pércaktuar né pikén 2, té kétij Kreu, dérgojné né AKM, ¢do
vit deri mé daté 31 janar, rregjistrin e té dhénave pér vitin e méparshém kalendarik.

IVV.5. Zonat e ndotura

1.

Njésité e geverisjes vendore, pérfshijné né planet vendore t€ menaxhimit té integruar té
mbetjeve edhe masat lidhur me zonat e ndotura me mérkur dhe mbetje mérkuri gé jané
brenda territorit té tyre, rrezikun gé ato paragesin pér shéndetin e njeriut dhe mjedisin, si
dhe masat pér rehabilitimin e kétyre zonave.

Njésité e geverisjes vendore, bashképunojné me ministriné pérgjegjése pér mjedisin, me
institucione té tjera shtetérore si dhe donatorét e ndryshém (organizata), donatorét e huaj,
pér financimin e projekteve gé reduktojné riskun né zonat e ndotura me mérkur dhe
mbetje mérkuri.

Ministrité, Inspektoratet pérgjegjése té tyre, Drejtoria e Pérgjithshme e Doganave,
INSTAT dhe njésité e geverisjes vendore, bashképunojné dhe shkémbejné me Ministriné
dhe Agjenciné Kombétare té Mjedisit informacionet e nevojshme lidhur me masat e
marra pér:
a) adresimin e mérkurit, komponimeve dhe pérzierjeve té€ mérkurit;
b) identifikimin dhe vlerésimin e zonave té ndotura nga mérkuri dhe komponimet e
mérkurit si dhe,
c) adresimin e rrezigeve té kontaminimit té mérkurit pér shéndetin e njeriut dhe
mjedisit.
Bazuar né té dhénat e grumbulluara né pikén 3, Ministria pérgatit inventarin e zonave té

ndotura nga mérkuri dhe komponimet e mérkurit né vend.

Brenda datés 1 Janar 2023, Ministria publikon informacionin e mbledhur né pérputhje me
pikén 3, pérfshiré edhe inventarin e zonave té ndotura nga mérkuri dhe komponimet e
mérkurit.

V. RAPORTIMI

V.1. Raportimi i burimeve té médha

1.

Agjencia Kombétare e Mjedisit krijon dhe mirémban inventarin e shkarkimeve té
mérkurit né mjedis. Pér géllime té krijimit té inventarit, institucionet pérgjegjése dhe
operatorét industrialé, raportojné né Agjenciné Kombétare té Mjedisit né pérputhje me
legjislacionin gé rregullon krijimin e regjistrit kombétar té shkarkimit dhe transferimit té
ndotésve.

Pér géllime té pikés 1, té kétij kreu, operatorét industrialé té burimeve té médha, né
shkronjat (a), (b), (c) té pikés 3, té kreut V.1, raportojné ¢do vit, brenda datés 31 Maj
prané Agjencisé Kombétare té Mjedisit, informacionin e méposhtém:

a) sasiné totale té mbetjeve té mérkurit, té ruajtura né instalimet e tyre;

b) sasiné totale t€ mbetjeve té mérkurit, té dérguara né objekte/impiante gé kryejné:



i. ruajtjen e pérkohéshme, shndérrimin dhe, kur éshté e zbatueshme, ngurtésimin
e mbetjeve té merkurit ose,

Ii. ruajtjen e pérhershme té mbetjeve té mérkurit, gé i jané nénshtruar procesit té
shndérrimit dhe, nése éshté e zbatueshme, ngurtésimit;

c) vendndodhjen dhe té dhénat e kontaktit t& ¢cdo objekti/impianti té referuar né
gérmén (b);

d) kopje té dokumentit té léshuar nga personi fizik ose juridik gé kryen ruajtjen e
pérkohéshme té mbetjeve t€ mérkurit, né pérputhje me pikén 2, té kreut 1V.4;

e) kopje té dokumentit té Iéshuar nga personi fizik ose juridik gé kryen shndérrimin
dhe, nése éshté e zbatueshme, ngurtésimin e mbetjeve té mérkurit, né pérputhje
me pikén 3, té Kreut 1V.4;

f) kopje té dokumentit té léshuar nga operatori gé kryen ruajtjen e pérhershme té
mbetjeve té mérkurit gé ka pésuar shndérrim dhe, nése éshté e zbatueshme,
ngurtésim, né pérputhje me pikén 3, té kreut 1V .4.

3. Operatorét industrialé té burimeve t€ médha té dhénat né pikén 2(a) dhe (b), i raportojné
né pérputhje me kodet e pércaktuara né legjislacionin pér mbajtjen, pérditésimin dhe
publikimin e statistikave t& mbetjeve.

4. Kérkesat e pikave 1 dhe 2, nuk zbatohen pér operatorét e instalimeve klor-alkaline, njé
vit pas nxjerrjes jashté pérdorimit té té gjithé sasisé sé mérkurit gé operohet prej tij, né
pérputhje me teknikat mé té mira né dispozicion pér prodhimet klor-alkaline dhe, kur e
gjithé sasia e mérkurit éshté dorézuar né impiantet e menaxhimit té mbetjeve.

V. 2. Raporti kombétar
1. Ministria/Zyra e kimikateve, nga data 1 Janar 2023, pérgatit raportin kombétar me té
dhénat si mé poshté:
a) informacionin mbi zbatimin e kétij vendimi;
b) informacionin e nevojshém pér pérmbushjen nga Republika e Shqipérisé té raportimit
sipas kérkesave té Konventés;
c) njé pérmbledhje té informacionit té siguruar né pérputhje me Kreun IV.2;
d) informacion né lidhje me mérkurin qé ndodhet né Republikén e Shqipérisé, duke
pérfshiré:
(i) njé listé té vendeve ku gjenden rezervat e mé shumé se 50 toné metriké mérkur
pérve¢ mbetjeve té mérkurit dhe sasiné e mérkurit né vend;
(ii) njé listé té vendeve ku grumbullohen mé shumé se 50 toné metriké mbetje mérkuri
si dhe sasiné e mbetjeve té mérkurit né vend; dhe
e) njé listé té burimeve qé kontribuojné mé shumé se 10 toné metriké mérkur né vit, pér té
cilat AKM ka informacion.

2. Formati, frekuenca dhe ményra e grumbullimit té informacionit pér géllime té pérgatitjes
sé raportit, pércaktohen me Udhézim té Ministrit pérgjegjés pér mjedisin.

V1. SANKSIONET
Mosrespektimi i parashikimeve té kétij vendimi, kur nuk pérbén vepér penale pérbén
kundérvajtje administrative dhe shogérohet me ndéshkimet administrative té parashikuara
né pikat 38, 39 dhe 40, té nenit 40, té ligjit nr. 27/2016, daté 17.03.2016, “Pér menaxhimin
e kimikateve”.



SHTOJCAI

KOMPONIMET E MERKURIT, OBJEKT | PARASHIKIMEVE TE PIKAVE 1(b) DHE
3, TE KREUT Il.1, DHE PIKES 3, TE KREUT IIl.1, DHE PERZIERJET E MERKURIT
OBJEKT | PARASHIKIMEVE SIPAS PIKAVE 1(b) DHE 3, TE KREUT I1.1, PIKES
1(a), TE KREUT I1.2, DHE PIKES 4, TE KREUT II1.1:

1. Ndalohen té eksportohen komponimet e mérkurit, si mé poshté:
a) Ngadatal janar 2023:

— Kloruri i mérkurit (I) (Hg2Clz, Nr. CAS 10112-91-1)

— Oksidi i Mérkurit (11) (HgO, Nr. CAS 21908-53-2)

— Xeherori i Cinabarit

— Sulfuri i Mérkurit (HgS, Nr.CAS 1344-48-5)

b) Ngadatal janar 2025:
— Sulfati i Mérkurit (11) (HgSOs, Nr.CAS 7783-35-9)
— Nitrati i Mérkurit (11) (Hg(NO3)2, Nr.CAS 10045-94-0)

2. Pérzierjet e mérkurit, gé ndalohen pér tu importuar dhe eksportuar, nga data 1 janar
2023, jané:

— Pérzierjet e mérkurit me substanca té tjera, duke pérfshiré aliazhet e mérkurit, me njé
pérgendrim mérkuri té paktén 95 % té peshés.

SHTOJCA I
PRODUKTET ME MERKUR TE SHTUAR, REFERUAR PIKES I1.3, TE KREUT II.

PJESA A - PRODUKTET ME MERKUR TE SHTUAR

Produktet me mérkur té shtuar Data e ndalimit té eksportit,
importit dhe prodhimit té
produkteve me mérkur té shtuar

. Baterité ose akumulatorét gé pérmbajné mérkur mé 31.12.2025
shumé se 0.0005% té peshés.

. Celésat dhe releté, me pérjashtim té urave matése té 31.12.2025

saktésisé sé larté dhe humbjeve né matje, té celésave
dhe releve té frekuencave té larta dhe radio-
frekuencave né instrumentat e monitorimit dhe
kontrollit me njé pérmbajtje maksimale té merkurit
prej 20 mg pér uré, celés ose rele.

Llamba fluoreshente kompakte (CFL/LFL) pér 31.12.2023
géllime té pérgjithshme ndrigimi:

(a) CFL.i < 30 Eat me njé pérmbajtje mérkuri qé
tejkalon 2.5 mg pér ndezésin e llambave;

(b) CFL.ni < 30 Eat me njé pérmbajtje mérkuri gé
tejkalon 3.5 mg pér ndezésin e llambave.

Llamba fluoreshente lineare (LFLS) pér géllime té 31.12.2023

pérgjithshme ndrigimi:

a) fosfor tribandésh < 60 Eat me pérmbajtje mérkuri
gé kalon 5 mg pér llambé;

b) (b) fosfor halofosfatik < 40 Eat me njé pérmbajtje




mérkuri gé i tejkalon 10 mg pér llambé.

Llambat me avuj mérkuri né shtypje té larté (HPMVs) 31.12.2023
pér géllime té pérgjithshme ndricimi.
Llambat fluoreshente me katodé té ftohté me mérkur 31.12.2023

té shtuar, si mé poshté dhe llambat fluoreshente me

elektrodé té jashtme (CCFL dhe EEFL) pér ekranet

elektronike:

a) me gjatési té shkurtér (< 500 mm) me p&€rmbajtje
mérkuri qé i tejkalon 3.5 mg pér llambé;

b) me gjatési mesatare (> 500 mm dhe < 1 500 mm)
me pérmbajtje mérkuri gé i tejkalon 5 mg pér
[lambé;

c) me gjatési t&é madhe (> 1 500 mm) me pérmbajtje
mérkuri gé i tejkalon 13 mg pér llambé.

Produktet kozmetike me mérkur dhe komponime 31.12.2025
mérkuri, me pérjashtim té rasteve té vecganta pér
Thiomers, dhe kripérat e Fenilmérkurit (pérfshiré
boratin), né pérputhje me legjislacionin pér produktet

kozmetike.
Pesticidet, biocidet dhe antiseptikét topikal. 31.12.2025
Pajisjet matése, jo-elektronike t& méposhtéme: 31.12.2025

a) barometrat;

b) higrometrat;

C) manometrat;

d) termometrat dhe pajisjet e tjera termometrike jo-
elektrike;

e) sfigmomanometrat

f) matésit e tensionit t&¢ materialeve gé pérdoren me
pletismografé;

g) piknometrat me mérkur;

h) pajisjet matése me mérkur g€ pérdoren pér
pércaktimin e pikés sé zbutjes.

Pika (h), mé sipér, nuk zbatohet pér pajisjet matése
gé vijojné:

i. pajisjet matése jo-elektronike té instaluara né
aparatura té médha gé pérdoren pér saktési té
larté, pér té cilat nuk egziston alternativé e
pérshtatshme pa mérkur;

ii. pajisjet matése mé té vjetra se 50 vjecare prej
datés 3 tetor 2007;

iii. pajisjet matése & demostrohen né shfaget
publike pér géllime kulturore dhe historike.

PJESA B - PRODUKTE SHTESE TE PERJASHTUARA NGA LISTA NE PJESEN A
TE KESAJ SHTOJCE



Celésat dhe releté, llambat fluoreshente me katodé té ftohté dhe Ilambat fluoreshente me
elektrodé té jashtme (CCFL dhe EEFL) pér ekranet elektroniké dhe pajisjet matése, kur ato
pérdoren pér té zévendésuar njé pérbérés té njé pajisjeje té madhe, me kusht gé té mos keté
alternativé t¢ mundshme pa mérkur pér até pérbérés, né pérputhje me legjislacionin pér
automjetet né fund té jetés dhe kufizimet mbi pérdorimin e disa substancave té rrezikéshme
né pajisjet elektrike dhe elektronike.

SHTOJCA I

KERKESAT MBI MERKURIN, PER TU ZBATUAR NE PROCESET E
PRODHIMIT, REFERUAR PIKES 1 DHE 2, TE KREUT I1I.1.

PJESA |: PERDORIMI | NDALUAR | MERKURIT OSE KOMPONIMEVE TE
MERKURIT, QOFTE NE FORME TE PASTER APO NE PERZIERJE, NE PROCESET E
PRODHIMIT si mé poshté,

a) nga 1 Janari 2023: proceset prodhuese né té cilat mérkuri ose pérbérjet e mérkurit
pérdoren si katalizator;

b) si pérjashtim nga pika (a), prodhimi i monomerit té klorurit té vinileve ndalohet gé nga 1
Janari 2027;

c) nga 1 Janari 2027: proceset prodhuese né té cilat mérkuri pérdoret si elektrodé;

d) si pérjashtim nga pika (c), prodhimi klor-alkalin ku mérkuri pérdoret si njé elektrodé
ndalohet nga 11 Dhjetori 2020;

e) me pérjashtim té pikés (c), ndalohet prodhimi i metanolatit ose etanolatit té natriumit ose
té kaliumit nga 1 Janari 2028;

f) nga 1 Janari 2023: prodhimi i poliuretanit, deri né masén gé lejohet sipas pikés 62, té
Shtojcés 1, té legjislacionit pér kufizimet pér prodhimin, vendosjen né treg dhe
pérdorimin e disa kimikateve dhe artikujve té caktuar té rrezikshém?.

PJESA 1I: PROCESET E PRODHIMIT, QE | NENSHTROHEN KUFIZIMEVE MBI
PERDORIMIN DHE SHKARKIMET E MERKURIT DHE KOMPONIMEVE TE
MERKURIT

Prodhimi i metanolatit ose etanolatit té natriumit ose kaliumit

Prodhimi i metanolatit ose etanolatit té natriumit ose kaliumit, kryhet né pérputhje me pikén
(e), té Pjesés I, té késaj Shtojce dhe, né pérputhje me kushtet e méposhtme:

a) nuk pérdoret mérkur i dalé nga nxjerrja parésore e mineralit té mérkurit;

b) reduktimi i shkarkimeve té drejtpérdrejta dhe té térthorta té mérkurit, komponimeve té
mérkurit né ajér, ujé dhe toké me 50% pér njési prodhimi deri né vitin 2025, krahasuar
me vitin 2010;

c) mbéshtet kérkimin dhe zhvillimin né respekt té proceseve té prodhimit pa mérkur; dhe

d) qé nga 13 Korrik 2023, kapaciteti i impianteve gé pérdorin mérkurin dhe komponimet e
mérkurit pér prodhimin e metanolatit ose etanolatit té natriumit ose kaliumit dhe té cilat
ishin né funksionim para késaj date, nuk do té rritet dhe nuk do té lejohen impiante té
reja.

SHTOJCA IV



PERMBAJTJA E PLANIT KOMBETAR PER PERPUNIMIN DHE NXJERRJEN
ARTIZANALE NE SHKALLE TE VOGEL TE ARIT, referuar pikés I11.3, t&¢ Kreut
Il.

Plani kombétar, pérfshin informacionin si vijon:

a) Objektivat kombétare dhe tragetet e reduktimit pér té eleminuar pérdorimin e mérkurit
dhe komponimeve té tij;

b) masat pér eleminimin e:

(i) té gjithé xeheroréve té amalagamave*;

(ii) djegien né mjedise té hapura té amalgamit ose amalgamit té pérpunuar;

(iii) djegia e amalgameve né zonat e banuara; dhe

(iv) kullimin/rrjedhjet e cianideve né sediment, xeheror apo mbetje né té cilat éshté
shtuar mérkur, pa e larguar paraprakisht até;

c) hapa pér té lehtésuar formalizimin ose rregullimin e sektorit t¢ minierave dhe pérpunimit
artisanal té arit né shkallé té vogél;

d) vlerésimet bazé té sasive t€ mérkurit té pérdorur dhe praktikat e pérdorura né miniera dhe
pérpunimin artizanal dhe né shkallé té vogél té arit brénda territorit t¢ Republikés sé
Shqipérisé;

e) strategjité pér promovimin e reduktimit t& shkarkimeve, nxjerrjen, ekspozimin ndaj
mérkurit né miniera dhe pér pérpunim artizanal dhe né shkallé té vogél té arit, duke
pérfshiré metodat gé nuk pérmbajné mérkur;

f) strategjité pér té menaxhuar tregtimin dhe parandalimin e shndérrimit té mérkurit dhe
pérbérjeve té mérkurit nga burimet e huaja dhe ato té brendshme, pér pérdorim né miniera
dhe pérpunim artizanal né shkallé té vogél té arit;

g) strategjité pér pérfshirjen e aktoréve né zbatimin dhe zhvillimin e métejshém té planit
kombétar;

h) strategjiné e shéndetit publik mbi ekspozimin e minatoréve artizanal dhe té vogél té arit
dhe komuniteteve té tyre ndaj merkurit, duke pérfshiré ndér té tjera, grumbullimin e té
dhénave shéndetésore, trajnimin e personave té kujdesit shéndetésor dhe rritjen
ndérgjegjésimit népérmjet personelit té géndrave shéndetésore;

i) strategjité pér té parandaluar ekspozimin e popullatave vulnerabél, vecanérisht fémijét
dhe femrat né periudhén e lindjes, sidomos femrat shtatzéna, ndaj mérkurit té pérdorur né
minierat dhe pérpunimin né shkallé té vogél té arit;

j) strategjité pér sigurimin e informacionit pér minatorét artizanal dhe né shkallé té vogél té
arit si dhe komunitetet e prekura;

k) njé plan pune pér zbatimin e planit kombétar.

SHTOJCAV
RUAJTJA E PERKOHESHME E MERKURIT METALIK



1. Ruajtja e pérkohéshme e mérkurit metalik

Pér géllime té ruajtjes sé pérkohéshme pér mé shumé sesa 1 vit t€ mérkurit metalik, zbatohen
kushtet e méposhtme:

a) Meérkuri metalik ruhet ve¢gmas nga mbetje té tjera.

b) Kontenierét vendosen né vendruajtje té pérshtatshme té mbyllura né ményré té tillé gé
té mos kené krisje, té cara dhe té papérshkueshme nga mérkuri metalik, me véllim té
pérshtatshém me sasiné e mérkurit qgé mbajné. Kontenierét me mérkur duhet té
sigurohen né njé formacion shkémbor té pajisur me njé gropé grumbullimi.

c) Vendruajtja duhet té pajiset me njé sistem té mbrojtjes nga zjarri.
¢) Hapésira e magazinimit duhet té organizohet né njé ményré té tillé pér té garantuar se
té gjithé kontenjerét administrohen lehtésisht.

2. Pérbérje té mérkurit

Pérbérjet e mérkurit, duhet té jené né pérputhje me specifikimet e méposhtme:
a) Pérmbajtja e mérkurit té jeté mé e larté se 99.9% e peshés,

b) pa papastérti me aftési gérryese pér karbonin ose c¢elikun (p.sh. tretésiré e acidit nitrik,
tretésiré e kripérave klorure).

3. Ruajtja
1. Kontenierét e pérdorur pér ruajtjen e mérkurit metalik duhet té jené rezistenté ndaj

ndryshkjes dhe ndaj goditjeve. Pér kété arsye duhet t€ shmanget saldimi. Kontenierét duhet
té pérmbushin té dhénat si vijon:

a) Materiali i pérbérés té jeté prej celikut té karbonit (ASTM A36 minimum) ose ¢elik inoksi
(AISI 304, 316L),

b) Kontenierét duhet t&¢ mbyllen hermetikisht pér mos u pérshkuar nga gazet dhe léngjet,
c) fagja e jashtéme e kontenierit duhet té jeté rezistente ndaj kushteve ku realizohet ruajtja,
d) lloji dhe dizajni i kontenierit duhet té kalojé me sukses testin e rénies dhe té rrjedhjes.

2. Raporti maksimal i mbushjes sé konteinerit duhet té jeté 80% i véllimit pér té siguruar njé
géndrueshméri té mjaftueshme, gé as rrjedhja dhe as shtrembérimi i pérhershém i kontenierit
té mos ndodhé si rezultat i bymimit té 1éngut pér shkak té temperaturés sé larté.

4. Procedurat e pranimit

Lejohen pér pérdorim vetém kontenierét qé shogérohen me njé certifikaté qé pérmbush
kérkesat e pércaktuara né vijim:

a. vetém mérkuri metalik qé plotéson kriteret minimale té pranimit té pércaktuara mé sipér,
do té pranohet;

b. kontenierét duhet té inspektohet me sy para magazinimit né ményré gé té shmanget
pérdorimi i kontenieréve té démtuar, gé rrjedhin ose pérmbajné ndryshk;

c. kontenierét duhet té té jené pajisur me njé vulé té géndrueshme gé pérmban numrin e
identifikimit té kontenierit, materialin e ndértimit, peshén e tij bosh, referencén nga
prodhuesit dhe datén e ndértimit,

¢. kontenierét do té mbajné njé tabelé té pérhershme ku pérmendet numri i identifikimit té
certifikatés.

5. Certifikata
1. Certifikata duhet té pérmbajé elementet e méposhtme:

a. emrin dhe adresén e prodhuesit té mbetjeve,
b. emrin dhe adresén e pérgjegjésit pér mbushjen,



c. vendin dhe datén e mbushjes,

¢. sasiné e mérkurit,

d. pastértiné e mérkurit dhe, nése gjykohet e nevojshme, njé pérshkrim té papastértive, duke
pérfshiré raportin analitik,

dh. nése kontenierét jané pérdorur ekskluzivisht pér transportimin dhe ruajtjen e mérkurit,

e. numrin e identifikimit tékontenierit,

€. ndonjé koment té vecanté.

2. Certifikata léshohet nga prodhuesi i mbetjeve ose, né mungesé té tij, nga personi pérgjegjés
pér menaxhimin e mbetjeve.

6. Kushte té posacme pér mérkurin metalik

Pér géllime té ruajtjes sé pérkohéshme pér mé shumé sesa 1 vit té mérkurit metalik, zbatohen
kushtet e méposhtme:

Monitorimi, inspektimi dhe kérkesat emergjente

1. Né vendin e magazinimit duhet té vendoset njé sistem i vazhdueshém i monitorimit té
avujve té mérkurit me njé ndjeshméri prej té paktén 0,02 mg mérkur/m3. Sensorét duhet té
vendosen né nivelin e tokés dhe lartésiné e kokés. Kjo do té pérfshijé njé sistem alarmi vizual
dhe akustik. Sistemi i nénshtrohet mirémbajtjes té paktén njé heré né vit.

2. Hapésira dhe kontenierét e magazinimit duhet té inspektohen me vémendje nga njé person
i autorizuar té paktén njé heré né muaj. Kur zbulohen rrjedhje, subjekti menjéheré duhet té
ndérmarré té gjitha masat e nevojshme pér té shmangur ¢do shkarkim té mérkurit né mjedis
dhe pér té rivendosur siguriné e ruajtjes sé mérkurit. Cdo rrjedhje konsiderohet se ka ndikim
té démshém mjedisor.

3. Planet e emergjencés dhe pajisjet e pérshtatshme mbrojtése pér trajtimin e mérkurit metalik
duhet té jené té pranishme né ¢cdo kohé.

7. Mbajtja e té dhénave

Té gjitha dokumentet gé pérmbajné informacionin e pérmendur né pikat 4, 5, dhe 6 té
kétij kreu, pérfshiré certifikatén gé shogéron kontenierin, si dhe té dhénat lidhur me
shpérndarjen dhe dérgimin e mérkurit metalik pas magazinimit té pérkohshém dhe
destinacionit té vendtrajtimit mbahen pér té paktén 3 vjet pas pérfundimit t&¢ magazinimit.

=

2. Mérkuri metalik, pérbérjet dhe pérzjerjet e mérkurit, t¢ depozituara né né vendruajte té
pércaktuara dhe kushte té vecanta, duhet té jené té ambalazhuara dhe etiketuara me
simbolin e rrezikut, treguesin e rrezikut dhe té sigurisé.

3. Depozitimi dhe ruajtja e mérkurit metalik, pérbérjeve dhe pérzjerjeve té mérkurit, si
substanca té kategorizuara me rrezik pér shéndetin e njerézve dhe mjedisin i nénshtrohet
procedurés sé lejes dhe regjistrimit, kontrollit dhe marrjes sé masave mbrojtése pér
ruajtjen e mjediseve té ruajtjes né pérputhje me parashikimet e legjislacionit né fuqi.



